Abdurrahim MAXHUNI

DUKURI TE FORMIMIT TE TERMAVE
TE KOMPJUTERISTIKES NE TEKSTE SHKOLLORE

Kompjuteristika si njé nga fushat mé té reja dhe mjaft e
pérhapur né hapésirén shgiptare, ¢cdo dité e mé shumé po ndikon né
jetén toné. Pér shkak té réndésisé gé ka fituar me digjitalizimin e
¢do sistemi, me pérdorimin e kompjuterit dhe té internetit thuajse
nga c¢do familje éshté béré pjesé e pandashme e jetés soné. Me
shtrirjen e kompjuterit né c¢do familje, zyré shtetérore,
administrative e shkencore e kudo tjetér éshté rritur nevoja e
studimit dhe e mésimit t& saj. Shumé organizata e shkolla té
ndryshme private e publike mbajné kurse pér pérdorimin e
kompjuterit, té internetit dhe té programeve té Microsoft-it. Po
ashtu, né universitete jané hapur degé pér inxhinieriné
kompjuterike dhe té fizikés kompjuterike. E gjithé veprimtaria
shkollore, shkencore e administrative realizohet pérmes
kompjuterit dhe programeve kompjuterike. Informatika éshté 1éndé
e veganté né shkollat e arsimit parauniversitar. Shumé shkolla kané
kaluar edhe njé hap tutje, duke krijuar edhe kabinete té
informatikés pér té mésuar né praktiké pérdorimin e kompjuterit.
Njohja e punés me kompjuter dhe ve¢mas njohja e programeve té
ndryshme jo vetém ka lehtésuar punén, por ka krijuar edhe shumé
vende pune né mbaré botén, madje njohésit e késaj fushe jané béré
mjaft té kérkuar né kompani té ndryshme.

Si 1éndé e vecanté mésohet né sistemin parauniversitar dhe
emértohet Teknologjia e informimit dhe e komunikimit. Né kuadér
té késaj lIénde, vend té réndésishém zéné programet kompjuterike,
interneti, puna me fage uebi, krijimi i formularéve, formatizimi,
menaxhimi i fageve té uebit, navigimi né internet, kérkimi i

informacioneve né internet, pérdorimi i sigurt i internetit,
komunikimi  népérmjet internetit, komunikimi  elektronik,
shfrytézimi i aplikacioneve — baza e té dhénave, njohuri pér
aplikacionin Excel, analizimi i té dhénave, rregullimi i fageve,
shtypja dhe grafiku, krijimi i prezantimeve etj. Gjaté shtjellimit té
kétyre tematikave vend t€ madh z€ terminologjia e
kompjuteristikés dhe njohja e ményrave té funksionimit té
programeve, e tastierés, emértimi i proceseve, shpjegimi i
elementeve bazé té rrjetit kompjuterik, llojet, tipologjité, ndértimi i
rrjetit; pérdorimi i internetit, struktura e tij, pérparésité dhe
mangeésité etj.

Librat nga té cilét éshté vjelé materiali pér shtjellimin e késaj
kumtese i takojné klasés sé 10-té!, 11-t& dhe 12-té.3 Gjaté analizés
sé kétyre teksteve kemi hasur né shumé probleme. Problemet e
terminologjisé sé kompjuteristikés gé paragiten né tekstet
mésimore jané té njéjta me té késaj fushe né pérgjithési. Né secilin
nga tri tekstet e analizuara vérehet gé mungon njé paragitie e
terminologjisé sé& kompjuteristikés né formé standarde, madje
brenda njé teksti do té vérejmé paragitje té€ ndryshme té koncepteve
té caktuara, si mi, mouse, miush; printer dhe shtypés, startim dhe
nisje, libér pune dhe workbook; nénshkrim digjital, fjalékalim dhe
password. Shumé nga emértimet e proceseve, komandave,
programeve, pajisjeve paragiten si né gjuhén origjinale, pa
pérshtatje fonetike, si exel, word, web, hardware, software, server,
printer, swich etj. Kéto dalin edhe té emérzuara nga e njéjta temé,
si: excel-i, word-i, web-i etj.

Paragitjen e terminologjisé sé kompjuteristikés e kemi ndaré
né dy grupe. Né grupin e paré hyjné termat e késaj fushe qé
shpjegojné procese apo japin komanda me folje né ményrén
urdhérore, né gjuhén angleze, si fillimi i punés né eksel, rregullimi
i pamjes sé slajdeve, pérdorimi i referencés sé celulés etj., té cilat

jané paraqgitur grafikisht vetém né gjuhén angleze, pa ndonjé
ndryshim, gofté pérkthim, qofté pérshtatje, si né rastin te pjesa e
ruajtjes sé librit té punés: Preferohet gé né shiritin Quick Access
Toolbar té klikohet Save, pas sé cilés hapet opsioni Backstage
view. Né kété rast zgjedhet hapésira e memories, né té cilén ruhet
libri i punés, duke e shogéruar me emértimin e caktuar. Me
opsionin Browse zgjedhet adresa e caktuar.* Zgjedhim celulén ku
gjendet e dhéna numerike. Nga menyja Home zgjedhim Format —
Format Cells (Excel 2006). Nga dritarja e marré zgjedhet
Number dhe mandej Text.®

Né grupin e dyté hyjné termat né kuadér té shpjegimit té
pérgjithshém brenda tekstit, pérkufizimet etj., té cilat po ashtu né
shumicén e rasteve jané paragitur si né gjuhén angleze, si:
Shfletuesi web éshté njé program i instaluar né kompjuter apo
telefon, i cili shérben pér té marré informacione nga web-i dhe pér
ta paragitur até né ekran. Disa shembuj programesh gé kané
funksionin e shfletuesit Web jané: Internet Explorer, Google
Chrome, Mozilla Firefox, Opera, Safari etj.5

Sinonimia sikurse né terminologjité e tjera, dhe né termi-
nologjiné e kompjuteristikés éshté e pranishme: ajo shfaget né
formén e dysoréve, edhe pse si rregull nuk duhet té keté sinonimi
né terminologji, sepse ajo e mbingarkon sistemin terminologjik.
Termat duhet té jené té njékuptimshém. Sinonimi kemi hasur edhe
né paragitien e terminologjisé sé kompjuteristikés né tekstet
shkollore. Disa nga shembujt mund t’i paragesim si né vijim:

Mi — mouse

Shpeshheré termin mi, gé né terminologjiné e kompjute-
ristikés ka kuptimin pajisje hyrése e kompjuterit gé pérdoret duke e
lévizur pérreth né tryezé dhe duke shtypur njé ose mé shumé
butona, e kemi hasur né disa paraqgitje: ... duke shtypur tastin e

2019, f. 23.

djathté t& miut,” ... lidhjet béhen té dukshme vetém kur vendos
mouse-in® mbi njé lidhje, atéheré shenja e mouse-it.”

Ndérfage — interface

Termi ndérfage me kuptimin softuer gé aftéson njé program
pér té punuar me pérdoruesin, me njé program tjetér, si sistemi
operativ, ose me harduerin e kompjuterit, éshté pérdorur vetém né
gjuhén origjinale, me raste duke iu pérshtatur shqipes, si: ...
népérmjet njé ndérmjetési grafik, t& njohur si interface®, ... jané
shénjézuar elementet kryesore té interfejsit'* grafik. Paragitje té
termit t€ njéjté me dysor jep edhe Fjalori i termave té
informatikés®2: ndérfage dhe interfejs.

Hardware — software

Né té tri librat, pérbérésit fiziké té njé kompjuteri dhe
programet gé i tregojné njé kompjuteri ¢faré té béjé, jané paragitur
si né gjuhén origjinale: ... éshté njé pjesé hardware®, klienti
pérmban software* dhe té dhéna..., pér t& ngritur njé rrjet duhen
pajisje hardware.’®

Posté elektronike — e-mail

Né tekstet né fjalé termin posté elektronike e hasim té
shqgipéruar edhe né gjuhén shqipe, por pérdoret edhe né gjuhén

angleze: prezantimi té dérgohet te té tjerét me e-mail,® ... si posté
elektronike.'’

Fjalékalim — password

Pér termin password té anglishtes, né tekstet né fjalé jané
pérdorur termat nénshkrim digjital,*® fjalékalim dhe password.*®

Shtyp — click

Ndérsa pér termin shtyp dhe léshoj butonin e miut pa
zhvendosur miun pérdoren termat shtyp? dhe kliko?!.

Terma té tjeré gé jané paragitur me dysoré mund té
pérmendim: dritare dhe window, deaktivizim dhe gaktivizim, shtyp
dhe kliko, memorie dhe kujtesg, insertim dhe futje, pamja dhe
wiew, fleté dhe sheet, sortimi dhe renditje e té€ dhénave, buton dhe
pullé, markim dhe shénim, ngarkim dhe upload, shkarkim dhe
download, (kosto) e printimit dhe (kosto) e shtypjes etj.

Ashtu si¢ pamé mé lart, mund té vérejmé se nuk ekziston njé
formé standarde e paragitjes sé termave, heré paragiten té
shqipéruar, heré né origjinal, heré té pérshtatur e heré té hibridizuar
etj. Shembuj té késaj natyre kemi né té tri tekstet shkollore, madje
dhe brenda njé teksti t€ vetém shkollor. Pér shumé terma té tjeré té
anglishtes jané pérdorur edhe terma té shqipéruar njéfjalésh dhe
togfjalésh, té cilét paragiten edhe né gjuhén origjinale. Té késaj
natyre mund té paragesim termat libér pune — workbook, fleté e
punés — workshets, shirit i punéve — taskbar, pajisje elektronike,
komunikim elektronik, program kompjuterik- computer programm,

stacion pune — workstation, pérdorues lokal — lokal user,
kompjuter desktop — desctop computer etj.

6.1. Termat togfjalésh né tekstet shkollore

Shumé nga termat e pasqyruar né tekstet shkollore né fushén
e terminologjisé sé kompjuteristikés jané togfjalésha. Nga kjo
shohim se togfjaléshat e zgjeruar t€ géndrueshém jané mijet i
dobishém pér plotésimin e nevojave té terminologjisé sé
kompjuteristikés, duke e pasuruar leksikun e saj me njési té reja.
Termat togfjalésh formohen nga bashkimi i termave, i termave dhe
i fjaléve né té njéjtén kohé dhe i termave togfjalésh. Né
terminologjiné e kompjuteristikés pjesa mé e madhe jané formime
me dy fjalé, né bazén e té ciléve éshté njé term kyc, ndérsa rreth tij
grupohen termat togfjalésh gé pércaktojné elementet kyce. Eshté
me interes gé togfjaléshat e géndrueshém té paragitur né tekstet
shkollore té shihen nga piképamja leksikore e elementeve té tyre,
pra té shihen nése jané terma apo fjalé té zakonshme, sikurse éshté
me interes té shihen edhe nga ana e pérbérjes leksiko-gramatikore.

Sipas elementeve @gé kombinohen, dallojmé kéto lloje
lidhjesh:

a. fjalé + fjalé

fleté e punés — worksheet, shirit i veglave — toolbar, shirtit i
kérkimit — taskbar, shirit i funksionit, shirit i poshtém, mesazhet e
momentit, formular i evitueshém, shirit i titullit — title bar etj.

b. fjalé + term ose term + fjalé

ndérmijetés grafik, sistemi operativ, tregues i miut, nénshkrim
digjital, kompjuter lokal, dritare e pérkohshme, dritare kryesore,
formatim i tekstit, fontet e shkrimit, lloje fontesh, formatimi i
ngjyrave, rregullimi i fages, pamje e programit etj.

c. term +term

program aplikativ, sistemi operativ, ikoné e programit,
llogari aktuale, program softuerik, menyja e aplikacioneve, rrjeti
kompjuterik, server i rrjetit, sistem kompjuterik, virus
kompjuterik etj.

Ndértimi i togfjaléshave né tekstet shkollore mund té shihet
edhe nga pérbérja e elementeve té tyre si kategori leksiko-
gramatikore. Kétu mund té dallojmé disa lloje lidhjesh ndérmijet
elementeve gé i pérmbajné ata:

1. emér + emér

program aplikativ, fleté e punés, shirit i veglave, sistemi
operativ, startim (i punés), shirit i kérkimit, ikoné e programit,
tregues i miut, dritare e programit, formatim i tekstit etj.

2. emér + mbiemér

menu rénése, llogari aktuale, shirit i poshtém, tast i majté, tast i
djathté, dritare e pérkohshme, dritare kryesore etj.

Nga prejardhje e termat né terminologjiné e kompjuteristikés
té paraqitur né tekstet shkollore mund t’i ndajmé né:

a. termi i huaj + term shqip

dritare — window — window, insertim, futje klient, pérdorues —
— client, maus, mi — mouse, memorie, kujtesé — memory, skedé,
skedar — file, printer, shtypés — printer, ristartim, rinisje — restart,
modifikim, ndryshim — modification, passvord, fjalékalim —
password etj.

b. termi i huaj + togfjalésh shqip

emal, posté elektronike — e-mail, printer, shtypés — printer,
kompjuter, makiné elektronike — computer, font, térési shenjash
— font.

c. term shqip + shqip

kérkim, hulumtim — research, hyj, futem — imput etj.

¢. terma gé né anglisht jané grupe fjalésh, ndérsa né shqip
jepen me njé fjalé té vetme:

afat — due date, disketé — floppy diskt etj.

e. Terma gé si né origjinal, ashtu edhe né shqip jepen me
kompozita:

fletéllogaritése — spreadsheet, fjalékalim — password,
portékalim — gateway etj.

Pér té paré mé miré paragitien e larmishme té termave
togfjalésh né tekstet mésimore, mé poshté do té paragesim disa nga
kéta togfjalésha, té cilét na dalin né forma t€ ndryshme: té
pastandardizuar, té shqgipéruar, né gjuhén origjinal, t& hibridizuara
etj.. program aplikativ fleté e punés, ndérmjetés grafik, interfejsi
grafik, shirit i veglave, microsoft Office, startim i punés, sistemi
operativ, start screen, shirtit i kérkimit, ikoné e programit, blank
workbook, menu rénése, llogari aktuale, tregues miu, tregues i
miut, dritare e programit, hapje e dritares, deaktivizim i llogarisg,

aktivizim shirit, nénshkrim digjital, kompjuter lokal, shirit i
poshtém, tast i majté, tast i djathté, dritare e pérkohshme, program
aplikativ, shirit i funksionit, dritare kryesore, rrjeti kompjuterik,
pajisjet elektronike, pajisje routeri, server i rrijetit, file server,
pajisje hab, rrjet personal, rrejt lokal, rrjet rajonal, rrjet global,
shfletues web, mesazhet e momentit, instant messaging, link
shkarkimi, dritare dialoguese, file upload, folder upload, dritare e
browser-it, sistem kompjuterik, virus kompjuterik, program
ekzekutues, flash drive, formular elektronik, komunikim elektronik,
formular statik, formular i evitueshém, formular i login-it,
formular i heckout-it, formular web, baza e té dhénave, shiriti i
komandave t& shpejta, paneli i lundrimit, dokumenti i skeduar,
shiriti i statusit, blank database, futja e té dhénave nénshkrim
digjital, kompjuter lokal, shirit i poshtém, tast i majté, tast i djathtg,
shirit i funksionit, formatim i tekstit, sortimi i t& dhénave, tipi i
shkrimit, fontet e shkrimit, lloje fontesh, formatimi i ngjyrave,
margjinat e letrés, formati i fletés, rregullim i fages, shtypja e
tingujve, pamje e programit, menyja e aplikacioneve, ikoné e pro-
gramit, program softuerik, fshehje e rreshtit etj.

6.2. Termat njéfjalésh

Edhe termat njéfjalésh i kemi hasur né terminologjiné e
kompjuteristikés né librat shkolloré. T& tillét pérdoren mé vete, por
edhe si pjesé pérbérése e termave disafjalésh. Kéta terma mund té
jené fjalé té thjeshta, té prejardhura dhe kompozita, si: excel,
program, taste, kompjuter, windows, version, tasktbar, shirit,
llogari, profil, vegél, standard, sllajd, aktivizim, online, memorie,
kopjim, internet, laptop, printer, smartfon, tablet, intranet, skedar,
modem, procesoré, software, wireless, domain etj.

Njé numér termash me fjalé té thjeshta jané ruajtur si né
origjinal dhe kané karakter ndérkombétar. Kéta terma jané
pérshtatur me rregullat fonetike e morfologjike té shqipes, si: skript
— skript, sajt — site, ueb — web, makro — makro, skanoj — scaner,
format — format etj.

Termat njéfjalésh jané mjaft t€ shpeshté né terminologjiné e
kompjuteristikés qé paragiten né kéto tekste, si: pérshtatés —
adapter, pérshtatje — adjustment, shfletues — broswer, aftésoj —
enable, largoj — remove, rivendos — reset, ngarkoj — upload ej.

6.3. Akronimet dhe shkurtesat

Akronimet dhe shkurtesat zéné njé vend té miré né tekstet
shkollore. Shkurtesat zévendésojné njési té gjata terminologjike.
Disa nga shkurtesat jepen edhe me kuptim shqgip. Kétu mund té
pérmendim: ACIA (shg. — pérshtatés i ndérfages pér komunikime

asinkrone), ACIA (ang. — Asynchronous Communications
Interface Adaptor), AFDW (shq. — kornizé aktive pér ruajtjen e té
dhénave), AFDW (ang. — aktive Framework for data
Warehousing), APl (shg. — ndérfage e programimit té

aplikacioneve), API (ang. — Applications Programming Interface),
APL (shg. — gjuhé programuese), APL (ang.— A Programming
Language), BCD (shg. — numér dhjetor dekodim binar), BCD
(binary coded decimal), Case (shg. — projektim i softuerit me ané
té kompjuterit), CASE (ang. — Computer Aided Software
Engineering). Ndérsa ndér akronimet e pérdorura mund té
pérmendim: ALGOL (shg. — gjuhé programuese: gjuhé
algoritmike), ALGOL (ang. — ALGOrithmic Language), CD-
ROM (shg.) CD-ROM (ang.) etj.

Pérfundime

Duke paré paragitjen e terminologjisé kompjuteristike né
tekstet shkollore né Kosové, vérejmé se ajo del e ngarkuar me
sinonimi dhe shumékuptimési. Né kété rast, prania e shumé
termave pér njé nocion karakterizon njé sistem terminologjik té
papérpunuar e té panjésuar. Ashtu si¢ e kemi paragitur mé lart
mund té shohim se nuk ekziston njé formé standarde e
paragitjes sé termave, heré paragiten té shgipéruar, heré
paragiten si né origjinal, heré té pérshtatur e heré té hibridizuar.
Ndonése kjo fushé e dijés nuk ka njé historik té gjaté té
depértimit né gjuhén shqipe, I& té kuptohet se ka shumé puné
pér t'u béré, sidomos me saktésimin, standardizimin e
drejtshkrimin e termave ekzistues té terminologjisé sé
kompjuteristikés.

